
MELIKA SALIHBEG BOSNAWI 
 

ZAŠTO CIVILIZACIJO? 
3. dio 

 
Bismi’llah! / U ime Allâha! 

 
BEZ PRESTANKA PONAVLJAM TO «ZAŠTO» U TVOJE GLUHE UŠI: 
 
1. ZAŠTO NEKE NACIONALNE BIBLIOTEKE GRADIŠ?!  
2. ZAŠTO DRUGE PALIŠ LUČOM MRŽNJE (SARAJEVO, 
NACIONALNA BIBLIOTEKA BOSNE I HERCEGOVINE)?! 
3. A ZAŠTO TREĆE ŠALJEŠ PO NAČELU: "PEPEO PEPELU!". 
OGLEDNI UZORAK ŠTA SU (U.S.A.) SNAGE CIVILIZACIJE 
URADILE IRAČKOJ NACIONALNOJ BIBLIOTECI I ARHIVI U 
BAGDADU! 
 

Bismi’llah! 
U ime Allâha! 

 
Poštovani i dragi Posjetitelji ovog weba bosnawi.ba! 
(U Sarajevu, 18.05.2016. 15:31) 
 
Selam! Neću da surfam za vas o brojevima ratova i njihovim tobožnim 
razlozima, još manje o brojevima mrtvih i obeskućenih i osakaćenih…, 
neću ni da čujem o sukobu civilizacija, koje bi valjda trebalo da su u 
buketu jedne jedine – Ljudske! I to sve otkad se homo sapiens pojavio 
na planeti Zemlji!  
 
Neću, jer imate računare, tablete i telefone, imate knjige, i novine, sva 
medija svijeta, pa istražujte! Ne dajte da vam um pojede mrak vaše 
predrasude, džepa, lisnice, i ambicije. Jer: 
 
i danas bi neki, ko onaj Adamov sin, ili jedan od dva prva iz roda 
Adama a.s., ubojica rodjenog brata! i danas bi mnogi potomci istog, da 
je ona više sklona zalasku Sunca, nego njegovu izlasku. Oni bi da je 
učine da ono sasma zađe, pa da u mraku njihovih sebičnih ambicija i 
podivljalih ega, svubutum planetu Zemlju vide samo kao svoju 
najrođeniju. Oni bi, ne samo da Zemaljska kugla, nego i sve ono tamo 
Vanka, gdje homo sapiens ponekad odleti raketom na izlet, bude 
jedino njihova prćija. Njihov prijesto, i njihov toalet! 

Neće ići! Jer ima Bog! Ko ne zna za Nj' nek malo pričeka, kad mu duša 
dođe do grla… Ali nećemo o Onom svijetu. Ovdje smo u zoni 
OvoSvjetske odgovornosti svakog živog ljudskog stvora. Da odgovori 
sebi i drugima: zašto se zbiva ovo što se zbiva zeleno-plavoj nebeskoj 
domaji, Stvaranjem dodijeljenoj najodabranijim Božijim stvorenjima 
zbirnim imenom - Ljudski rod?! Koji, prije no što se pojavio na njoj, 
nije učinio ni najmanji napor da mu ona bude tako lijepa. I bogata 
kuća, i u njoj Civilizacija - tekovina Bogom mu danog uma i 
stvaralaštva, ko najljepša Mláda. Koji dom, pravogovoreći, Mladoženja 
gdje-gdje uljepša, a gdje-gdje uništi do nevida, pa počne lamentirat 
nad samim sobom, taj homo ludens, koji ne zna gdje se začinje igra, a 
gdje njom-spržena zbílja! 
 
Dragi Posjetitelji, pošto ste već vidjeli sva tri posta i fotke na njima, 
vezane uz Civilizaciju o koju se «kači» rođenjem i djelom i vaša 
spisateljka, i nakon što ste pročitali njezine kratke komentare na račun 
gornje Princeze, molim vas pročitajte još ovaj memento, ovaj: 
 

OMAŽ  
STIVU ĐOBSU (STEVE JOBS) 

i 
BUDILICU SVIMA ONIMA 

POLUDJELIM ZA APPLE-OM I iPHON-OM! 
 
Znam, dragi Steve, da se ti ne ljutiš na me zbog ovog omaža. Jer, da 
si poživio, ti bi sad i sam gledao, na vlastitim radom kreiranim 
računarima, tabletima i ajfonima, kako more ljudskog zla i 
ravnodušnosti, kako čeljust civilizacije tvoga rođenja i odrastanja i 
pronalazaka, izbacuje na obalu njemu nepoznate strane zemlje malo 
tijelo sirijskog djeteta - Aylana. Pobjegla iz poharane domovine, 
pretvorene u ruševine i deponiju; smeća, i ljudske savjesti. Iz Sirije, iz 
koje je onomade preselio, preko Oceana, u zavičaj Apača i Komanča, i 
tvoj rođeni otac. Neki kažu, takodjer kao izbjeglica.  
 
No ko to na ovom svijetu već nije?! Gotovo da me stid moje povijesne 
sarajevske ulice Ferhadije, u kojoj sam se rodila. I u kojoj me, evo, 
navodno čistim zrakom sa Triglav planine, osigurava Sarajevo-stan. 
Tobož zakoniti d.o.o. uzurpator moje privatne imovine. I, k tomu, pod 
nadzorom, i po vrhovnom nalogu bh. političkih lažnih bogova, već 
godinu dana nastojeći dokrajčiti nečuvenim smradovima, i otrovnim 
gasovima: iz dimnjaka. Starog koliko i okupacija moje balkanske, 
Istokom oduhovljene bosanske domaje, od strane negdašnje, 
Zapadom civilizirane, okupatorske carske Austrije. I štatijaznam koga 

još. (Štatijaznam je bh. “diskurs”, tj. latinski “amo-tamo trčkaranje”, vladajućeg političkog bezumlja i 

apokrifa, kojoj potonjoj Ekselenciji već danima pišem za moj web - laudatio). 

 

Toliko za sada! «Jer pustinja raste! Teško onom ko pustinju skriva!». 
Ne reče li ovako neko ko je umom bar pobjego iz onog što se već 
najavljivalo u vremenu: (Niče) iz fašizma! Koji samo mijenja maske, a 
iste je genetike, s kojom ni Stiv ni ja nemamo ništa zajedničko. Niti 
naše zapadne domaje. 


